
Elizondo Lanbide Eskolaren hastapenak “Laneko Lanbide Eskola” izenarekin izan ziren. Hain
zuzen ere, 1966ko urriaren 13 hartan eta besteak beste Antonio Sagaseta llurdoz jaunaren
laguntza eta Julian Mitxelena Larretxearen zuzendaritzapean. lkastetxeak gaur egungo kokaleku
bera zuen, Bidasoako tren-txikiaren geltokiko lurra, Baztango Udalak Nafarroako Foru
Diputazioari utzitakoa.

Lanbide Eskolan irakatsi ziren lehen ikasketak Industria Ofizialarenak ziren (Doikuntza eta
Tornoa) eta baita Soldadura ikastaro trinkoak ere. 1970eko Lanbide Heziketa legearen ondorioz,
ikasketak eguneratu eta 1974 urtean LH-I mailako Administraritza eta Metal arloko ikasketak
ezarri ziren bertan, handik urte batzuetara LH-Il maila emateko onarpena eta ikastetxean gaur
egungo baliabideen oinordeko izan diren hainbat inbertsio egin zirelarik, hala nola, Metal arloan
(Neumatika, Zenbaki kontroleko tornu eta fresa, Mekanika zentro,...), bai Administraritza arioko
(Mekanografia areto, lehen ordenagailuak,...) eta baita zientzia eta humanitate ikasketetarako
hainbat baliabide ere. Ordurako, 1987 urtean hain zuzen ere, Jose Urroz Arrastio zen klaustroak
izendatutako zuzendari. Garai haietan eraikinean eginiko berrikuntza eta zabalkuntzek
ikastetxeari gaur egun duen itxura eman zioten. 1990-91 ikasturte arte berebiziko garrantzia izan
zuen barnetegiak eta horri esker eskualde eta eskualde kanpoko ikasle aunitzek astea bertan
egiten zuten.

Erran beharra dago 1978-1983 urte arteko egoera sozio-politiko nahasiaren ondorioak ere jasan
zituela ikastetxeak. Urte tarte horretan, Bera eta Leitzako Lanbide eskoletako zuzendariekin
batera, Elizondokoak ere bere dimisioa aurkeztu zuen eta Hezkuntza sailak izendatu zuen
Bernardo Sokobere Bidondo zuzendari posturako. Urte hauetako ez-egonkortasunak arriskuan
paratu zuten ikastetxearen etorkizuna. Dena den, Elizondoko Lanbide Eskolako guraso eta
zuzendaritzaren lan irmoari esker, ikastetxearen jardunak martxan jarraitzeaz gain, 1983 urtetik
aitzina krisi aroa gainditu eta arestian aipatu bezala garai berri bati ekin zion.

1991-92 ikasturtean Elizondoko Lanbide Eskolak bere 25 urteurrena ospatzeaz gain ordura
arteko ikasketa erregelatu, Helduen irakaskuntza, Langabetu eta Langileentzako ikastaro
emateaz gain, hainbat kultur talderen bilgune izaten jarraitu du.

Garai berriagoetara etorriz, 2012 urtean ikastetxeak etorkizunari buruzko hausnarketa prozesu
bati ekin zion eta hainbat ondorioz atera ziren hortik. Alde batetik, eskualdeko Lanbide Heziketa
eskaintza berritu eta zabaltzeko beharra zela eta, ikastetxeko zuzendaritza talde eta erakunde
desberdinekin biltzen hasi zen. Gainera, eraikinari dagokionean, zaharkitua egoteaz gain,
hezkuniza eskaintza zabalagoa bermatzeko txikiegia zela ere antzeman zen. Prozesu honen
garapenean, Lanbide Heziketako Zentro Integratu izateak azken 18 urteetan Instituzionalki bat
eginik zegoen Lekarozko institutuarengandik bereizi beharra etorri zen eta hau bi klaustroen
adostasunez onartu zen. 2015eko abenduaren 21ean etorri zen CIP ELIZONDO LANBIDE
ESKOLA [IP izendapena.

Gaur egun, CIP ELIZONDO LANBIDE ESKOLA lIPko zuzendaria Maite Ariztegi Etxepeteleku
da. lkastetxean bi lanbide familia daude: ADMINISTRARITZA eta MEKANIZAZIOA (Qinarrizko
Lanbide Heziketa, Erdi Mailako Zikloak eta Administraritzako Goi Mailako Zikioa). Eskaintza
erregulatuari dagokionean, ikasleen %54 Malerrekekakoa da, %35 Baztangoa, %6 Bortzirietakoa
eta gainerakoak, lrufiea edo Ultzama aldetik etorriak. Irakasleriari dagokionez 20 irakasleek
dihardugu egunerockoan, horietatik erdiak inguru eskualdean bizi garenak eta erdia baina
gutxixeago finkoak.




Eskaintza berezian berriz, Menpekotasun Egoeran dauden Pertsonen Arretarako Teknikari
ikasketak ere ematen dira (hirugarren ikasturtea) Irufieko Hezitzaile eskolarekin elkarlanean.

Aipatutako hezkuntza eskaintza guzti hau euskaraz egiten da beti ere, euskaraz ez dakiten
ikasleei atentzioa emanez. Ondorioz, kiase ordu gehienak elebitan egiten dira gaur egun.
{anbide Eskola azken hamarkadan hobekuntza prozesu batean murgildurik ere badago.
Ondorioz, bai EFQM kalitate konpromisoaren aitorpena eta bai Hezkuntza sailaren Kalitatezko
lkastetxea Aitorpena jasoak ditu. Guzti honen adierazie, ikastetxeko web orrian
(http:/fieselizondobhi.educacion.navarra.es/) aurki daitekeen Zerbitzu Gutuna.

Lanbide Heziketako ikasle guztiek bezala Elizondokoek ere beren ikasketen amaieran, edo
ikasten ari diren bitartean (hezkuntza Dualaren bidez) eskualdeko enpresetan nahiz atzerrikoetan
lantokiko prestakuntza edo praktikak egiten dituzte. lzan ere, prakiika hauek Erasmus+
programaren bidez, Europako bertze herrialdeetan egiten dituzten ikasleak ere bai baititugu.
Gainera, hainbat ikaslek AQUITANIA programaren bitartez, Lapurdiko hainbat enpresa eta
erakunde aukera ere izan du. Bestalde, Goi Mailako Zikloko ikasleek urtero parte hartzen dute
bai Bartzelonan, bai Europan egiten diren nazioarteko enpresa simulatuen azoketan. Hain zuzen
ere, azaroan Munich hirira joanen dira.

Ikasketak amaitzen dituzten ikasle guztiek dute aukera eskolako web orriaren bidez aktibatu eta
eguneratu daitekeen lan-poltsan izena emateko.

CIP ELIZONDO LANBIDE ESKOLA lkastetxe Integratuaren finaniziazioa Foru Gobernuko diru
sarrera gero eta murritzagoa eta autofinantzaketa da. Azken hau, batk bat jangabetu eta
langileei ematen zaizkien ikastaroetatik eratorria da eta neurri txikiago batean ikasleek egindako
proiektu eta ikastetxeko instalazioen erabiferagatik lortzen dena.

Etorkizunari dagokionean, 2014 urtean ikastetxea heziketa Zentro Integratu izendatzearekin
bateratsu eskualdeko lanbide heziketaren egoerari buruzko hausnarketa bizkortu zuen ez-behar
batek, hain zuzen ere, Elizondoko egoitzaren teilatu zati bat erori egin zen. Ondorioz, eraikina
konpondu beharrean izateaz gain, nabarmen geratu zen eskualdean ikastetxe berri bat
eraikitzeko premia. Gai honek, Hezkuntza sailean ez ezik gizartean oihartzuna izan zuen eta
sindikatu nahiz Foru Parlamentuan atxikimendua izatera iritsi zen. Hain zuzen ere, gaur egungo
Foru Gobernuaren legealdiko Programan Nafarroa iparraldean Lanbide Heziketa ikastetxe berria
eraikitzea aurreikusia dago. Ondorioz, eskualdeko udal, institutu, enpresa, gizarte zerbitzu eta
CEDERNArekin hainbat topaketa burutu izan dira azken bi urte hauetan eskualdeko lanbide
heziketa mailan, beti ere, Berako Toki-Ona eta Lekarozko institutuarekin elkarlanean eta
adostasunean. Guzti honen harira, Baztan- Bidasoa, Xaretako udal guztien atxikimendua ere
hortxe.

Orain, ikastetxearen erronka nagusia eta ikastetxetik haratago eskualde mailakoa dena
ESKUALDEKO LANBIDE HEZIKETA IKASTETXE BERRIA da.



